
Biograd

Blaf

Do piynty se mi wbił jeżek
Jak żech zeskocził z kajaku
W Chorwatsku, no to bych nie rzek
Dziesiynć ostnów mi tam gnije
Supruga przikłodo wiśniak
Dziynkujym ji Chvala, Chvala
Na dezinfekcyj cyk Rakije 
W Biogradu w kempu Mia
Na strómach rzwióm cikady
Ludzie se z plażi wracajóm
Czorni jak czekulady
W Biogradu w kempu Mia
Pełno pyndzyj, knedliki
Likwidujym Czeski piwa
Aż żech je Fiki-Miki

Siedymnost godzin autobusym
Ciało zkrziwióne od zica

Chobotnice, kalamary
Muszle, krewety a pizza
Dobro doszli, drogi piwo
Ožujskoje, Karlovačko
Lačko też nima nejgorszi
Uż se moja ku mie maczko 
Czisty Jadran, kamyczki
Łódkóm na ostrow Vrgada
W Bukowcu je jiście teraz 
U szwigertatów brygada
Na kopcu piekny kościókek
Aj strzecha je z kamiyni
Potopióm se, zbiyróm muszle
Bo se mi też nie lyni

Pluli my aj na Kornati
Żółte suchi ostrowy
Trowa na nich nierośnie
Bo jóm debili wypolili
Mómy pecha, nie widzimy
Wubec żodne delfiny
Na drugi strónie, też aj szczynści
Nieszłapli my na miny

Na kajaku padlujym
Móm kurs ostrow Paszman
Z oszczepym tam na mie mawie
Ucieczóny basman
Ty mie nieznosz? Woło z dalki
Mie zno cało republika!!!
Jo je jedyn z tych co chyboł
Z mostu beczki do Orlíka

Ze strachu żech smykym ytocził
Kajaka ku plażi zpatki
Weslujym ku toboganóm
Tam jak mómy karimatki
Fale wielki przez dwa metry
Zkuszeności z Pacifiku



Příď nad głowóm, wiater w plecach
Był żech u brzegu w okamżiku

Do piynty se mi wbił jeżek
Jak żech zeskocził z kajaku
W Chorwatsku, no to bych nie rzek
Dziesiynć ostnów mi tam gnije
Supruga przikłodo wiśniak
Dziynkujym ji Chvala, Chvala
Na dezinfekcyj cyk Rakije

